
Okusomooza Okw’obuweereza mu Ennaku Ekkumi ez’Okusaba 
 
 Yesu takoma ku kutuyita kusaba wabula n’okuweereza eri ebyetaago by’omwoyo n’omubiri 
eby’abo abatwetoolodde. “kubanga nnalina enjala ne mumpa ekyokulya: nnalina ennyonta ne 
munnywesa: nnali mugenyi ne munsuza; nnali bwereere ne munnyambaza: nnali mulwadde ne 
munnyambuza: nnali :mu nvuba, ne mujja mundaba” (Matayo 25:35, 36). 
 Mu kitabo kya Ministry of Healing tusoma nti, “Tulina okutambulira mu bulamu obw’amabala 
abiri – obulamu obw’okulowooza n’okuteeka mu nkola, obw’okusaba okw’akasirise 
n’obw’okunyiikirira okukola” (p. 512). Tufunye okwagala kungi okuva eri Omulokozi waffe, era tulina 
omukisa ogw’okukugabanako ne mikwano gyaffe, baliraanwa, awamu ne betutamanyi abali mu 
bwetaavu. 
 Ggwe n’ekkanisa yammwe musaanye okusaba Katonda abalage engeri gye musobola 
okuweerezaamu abalala oluvannyuma lw’Ennaku Ekkumi ez’Okusaba. Nga muteekateeka emirimu 
egy’obuweereza, mwewale okusiikiriza okusaba kwammwe olw’okwefunyirira mu bye mukola. 
“Okukola ku lw’abalala kulina kukulemberwa na kusaba okw’ekyaama; kubanga kyetaagisa amagezi 
mangi okutegeera engeri ey’okulokolmu emyoyo. Nga tewannaba kubeerawo mpuliziganya n’abantu, 
walina kusookawo nsisinkano ne Kristo. Funa enteekateeka ey’okuweereza eri abantu nga oli mu maaso 
ga nnamulondo y’eggulu ey’ekisa.” (Prayer, p. 313). 
  Wano waliwo ezimu ku ngeri ez’okuyambamu abantu abalala. Mulondeko ezo ze mulaba nga 
zituukana n’ebyetaago by’ekitundu kyammwe, era muli ba ddembe okwongeramu ebirowoozo 
byammwe. 
 

• Teekateeka ekijjulo ky’omuntu abadde omulwadde. 
• Yita muliraanwa/mukozi munno mu kikujjuko. 
• Mugabe emmere eri abatalina we basula. 
• Gaba ebyambalo bye wandiyagadde bakugabire. 
• Labirira omuntu akuze mu myaka. Mukyalirengako buli lunaku era omuyambeko mu mirimu 

gy’ewaka, okugula ebintu, okufumba, okufumba, oba mu nnimiro. 
• Fumbayo ku mugaati era ogugabaneko ne muliraanwa. 
• Yambako muliraanwa ku mirimu. 
• Yambako mu kusigala n’omulwadde kisobozese abantu be okubeerako ne bye bakola. 
• Wenyigire mu mirimu egiri ku muliraano. 
• Weyanjule eri muliraanwa omuggya nga omutwalirayo ku ky’okulya. Muleetere okuwulira 

ng’ayanirizibbwa mu muliraano. 
• Gula eby’okulya obitwale mu maka g’abawejjere.  

• Gaba ggalubindi ezo enkadde. 
• Weweeyo okubeerako ne b’oyigiriza Bayibuli.  
• Kyalirako ku bantu abali mu bifo eby’obujjanjabi. 
• Beerako n’omuyizi gw’owa ssente z’emmere. 
• Kuŋŋaanya engoye z’abali mu bwetaavu. Osoola okutandikawo akaduuka k”engoye ku kkanisa 

nga ka kugabana n’abalala./ 
• Gaba ebyuuma byo bi kalimagezo byonna (laptop, n’eby’amasannyalaze byoona) 
• Gaba emmotoka yo enkadde. 
• Mutegekeeyo omwoleso gw’eby’obulamu. 
• Weerezaayo akabaluwa eri omusibe. 
• Mutegekeeyo ennaku z’eby’enjiri. 
• Kubira baliraanwa obabuuzeeko nga bwebali. 
• Gabira omuntu ekitabo ky’olowooza nti ajja kukyagala. 
• Funayo empapula za GLOW (osobola okuzisanga wano: http://www.glowonline.org/). 
• Beerako ne gw’okubiriza okukkiriza Yesu. 
• Muteeketeeke okuyigiriza abantu okufumba. 
• Muteekeewo enkola ey’okugaba ebitabo ebirimu emiramwa emitukuvu egya Bayibuli.. 
• Twaala emmere eri omuntu afiiriddwa omwagalwa we. 
• Beerako ne gw’okyalira mu ddwaliro omuzzeemu amaanyi awamu n’okubeerako engeri 

gy’omuyambamu. 
• Somerayo nnamukadde ku bubaka. 
• Kyaalako ewakuumirwa abaana era oyambeko ku baliddukanya. 
• Mutandikeewo ekibiina ky’okutunga olw’okukola engoye ez’okugaba. 
• Somera waggulu Bayibuli eri omuntu atawulira era atalaba. 
• Tegekayo ekiro ky’abavubuka mu maka go. 
• Beerako obuyambi bw’owa mu kifo ky’abatyoboleddwa. 
• Mutwaleeko abaana b’ekkanisa yammwe mu kifo ky’abakadde. Mubawe enteekateeka 

ey’okutambulirako. 
• Mutegeke awamu n’okuteekawo ebbinu  eri abaana abaliko obulemu wamu n’abantu baabwe.  
• Mufuneeyo olunaku olw’okuyonja ekitundu. 
• Mutandikeewo ekibiina eky’eby’obulamu obulungi mu kkanisa yammwe.  
• Beerako omuntu gw’osaba okulaba naye ka DVD akaliko obubaka obw’omwoyo. Nga muli mu 

kukalaba, saba Omwoyo Omutukuvu ayogere n’omutima gw’omugenyi wo. 
• Muyiiyeeyo eky’okukola kyonna. 
• Mweyongere okweyambisa omukutu guno wammanga olw’okufuna ebirowoozo ebisingawo ku 

kubuulira - www.revivalandreformation.org/resources/witnessing. 
 
 


